
Pou Piblikasyon Imedyat: 26 fevriye 2013 

GOUVENE CUOMO AK IBM ANONSE YON PATENARYA PIBLIK-PRIVE POU PREPARE ELEV NYS POU 

DJOB SPESYALIZE WO NIVO  

 

Gouvènè Andrew M. Cuomo ak IBM te anonse jodi a yon patenarya piblik-prive ki pral prepare plizyè 

mliye elèv New York pou djòb spesyalize wo nivo alavni nan teknoloji, fabrikasyon, swen sante ak finans. 

Anplis, IBM ak lòt konpayi ki patisipe nan patenarya a pral mete diplome pwogram lan nan tèt lis datant 

pou djòb ak konpayi sa yo. Patnenarya a prezante antanke yon pati nan Bidjè Egzekitif  2013-2014 

Gouvènè a. 

 

“Youn nan pi gwo resous ak motè ekonomik New York se sistèm edikasyon nou an, men nou dwe asire 

lekòl nou yo ekipe kòrèkteman pou fòme elèv yo pou djòb spwsyalize wo nivo demen yo,” te deklare 

Gouvènè Cuomo. “Patenarya sa ak IBM pral pèmèt eta pi byen envesti nan distri skolè ki seleksyone nan 

tout eta a epi prepare elèv, akòmanse nan lekòl segondè (high school), pou djòb spesyalize wo nivo nan 

domenn tankou fabrikasyon, teknoloji, finans ak swen sante. Asosye enstitisyon edikasyon segondè ak 

siperyè nou yo ak devlòpman ekonomik rejyon an se yon koneksyon  lojik ki pral pote gwo amelyorasyon 

nan fòs travay nou an epi ede elèv jwenn travay kou yo soti nan kolèj. Mwen remèsye IBM pou 

patenarya li fè ak eta a pandan nap travay pou konstwi yon New New York.” 

 

Patenarya a konstwi sou siksè IBM’s Pathways in Technology Early College High School (P-TECH) nan 

New York City. 

 

“Edikasyon se kle pou kwasans ak konpetitivite ekonomi Etazini. IBM kontan travay ak Eta New York, 

biznis li yo ak edikatè li yo pou bay elèv gwo konesans, kalifikasyon ak edikasyon yo bezwen pou prepare 

elèv yo pou djòb 21yèm syèk la tankou analiz ak anpil anpil enfòmasyon,” te deklare Stanley S. Litow, Vis 

Prezidan Corporate Citizenship and Corporate Affairs nan IBM. “Repwodiksyon ak adaptasyon modèl 

imodèn grad 9 - 14 nan Eta New York epi aliyman dirèk nan rejyon devlopman ekonomik New York yo se 

egzakteman bon apwòch la lè n konsidere kriz konpetans aktyèl la.”  

 

Dis lekòl modèn—youn nan chak 10 rejyon devlòpman ekonomik yo—pral patisipe nan nouvo modèl 

edikasyon sa, ki enkòpore yon pwogram si zan ki konbine fòmasyon segondè, kolèj ak pwofesyonèl. 

Chak elèv pral gen chans pou diplome ak yon Associate’s Degree (degre Asosye). Objektif la se ede elèv 

prepare pou yon karyè spesyalize wo nivo yap mande anpil nan yon domenn STEM (Syans Teknoloji Jeni 

ak Math). Patenarya a pral ede avanse Strateji Devlopman Ekonomik Rejyonal Gouvènè a paske 

fòmasyon pou djòb la pral koresponn dirèkteman ak opotinite travay nan rejyon yo. 

 

Pwopozisyon Bidjè Egzekitif la gen ladan yonn ogmantasyon $4 milyon pou Early College High School 

program (ECHS) – ki pral finanse 10 pwogram spesyal sa yo, ak tou lòt pwogram ECHS tradisyonèl nan 

tout eta a.  

 

Dick Parsons, Prezidan New NY Education Commission ak Konseye Senyò nan Providence Equity Partners, 

LLC, te di konsa, “Gouvènè Cuomo rekonèt edikasyon bon kalite ap chanje tout bagay pou elèv Nouyòk 

ak ekonomi New York. Ak agrandisman modèl P-TECH a nan tout Eta a, jan New NY Education Reform 

Commission an rekòmande l, Gouvènè Cuomo ak IBM pral  mete gaz nan ekonomi ak biznis lokal yo, 

pandan lap bay tou modèl modèn refòm edikasyon sistèm lekòl piblik nou yo bezwen an.” 

 

IBM ak lòt biznis pral fè partenarya ak chak high school ak kolèj kap patisipe pou bay yo konsèy sou 

aprantisaj nan travay, ki gen ladan detèminasyon konpetans, curriculum, ankadreman, vizit nan espas 

travay, entèna, ak,sa ki pi enpòtan, mete diplome pwogram lyo nan tè lis datant djòb ak konpayi sa yo. 

IBM pral tounen patenè prensipal la pou de nan lekòl sa yo. 

 

IBM pral dirije tou rekritman patenè sektè prive pou lòt rejyon, epi bay fòmasyon pou lekòl/ankadreman 

kap patisipe, epi pataje “detèminatyon konpetans” modèn yo ak tout 10 lekòl yo epi bay zouti pou ede 

dirijan ak pwofesè lekòl yo rantre tout bon nan pwogram lekòl yo. Lòt patenè ak resous pral anonse nan 

mwa kap vini yo. 

